
Kha nyambedzano dza nga ha sisiṱeme ya vhalimi ya u langa mbeu na agirokholodzhi, dzo farelwaho 
Acornhoek, Ḽimpopo nga 20-22 Phando 2020, vhalimi na madzangano a u tikedza vho zwi bvisela 
khagala uri vha khou ṱoḓa u vhona thikhedzo khulwane u bva kha muvhuso na kha mbekanyamaitele 
kha zwa agirokholodzhi na sisiṱeme ya vhalimi ya u langa mbeu, uri vha ḓo shumisana kha u amba 
na muvhuso kha fhungo iḽi, na uri vha ḓo bvelaphanḓa na u shuma nga nungo dzoṱhe nga kha 
vhuṱumani vhuswa ho vhumbiwaho kha nyambedzo idzi. Ḽinwalo ḽoṱhe ḽi ṋetshedza manweledzo a 
nyambedzano dza ndeme dzo farwaho kha Nyambedzano dze dza vha hone, fhedzi ri ḓo thoma nga 
zwipikwa zwa ndeme zwine zwa khou tea u itwa zwo bvaho kha u haseledza he ha vha hone. 

Zwipikwa zwa Ndeme zwino tea u Khwiniswa
Vhathu vho shelaho mulenzhe vho tenda uri idzi ndi nyambedzano dza u thoma- dzine dzo swikelela zwinzhi. Uri 
zwithu zwi dzule zwi tshi khou tshimbila zwavhuḓi ndi zwa ndeme uri hu lavheleswe kha maga a u thoma a ndeme. 
Vhathu vho shelaho mulenzhe vho topola masia maṋa a ndeme ane a khou tea u khwiniswa:

1. U fhaṱa Vhukoni
Sa tshipiḓa tsha u khwaṱhisa tshumisano, vhukoni vhu tea u khwiniswa kha mafhungo a 
kwamaho sisiṱeme ya vhalimi ya u langa mbeu na agirokholodzhi:

• U khwaṱhisa nḓivho ya u ṱumana hune ha vha hone vhukati ha sisiṱeme ya vhalimi ya u 
langa mbeu, agirokholodzhi, tshanduko ya kiḽima na sisiṱeme ya zwiḽiwa, u itela u khwaṱhisa 
mbekanyamushumo dza u tikedza vhalimi.

• U khwaṱhisa nḓivho ya thekhinoḽodzhi kha zwa mbeu: sa tsumbo, phambano na u fana vhukati ha mbeu yo 
tou sikwaho (hybrid), mbeu yo no bveledza mbeu ya vhukuma (open pollinated variety) (OPV), oganiki, zwa 
sialala, mbeu ya kale na kale na yapo, nḓila dzo khwaṱhaho dza u dzudzanya mbeu u itela u dzi tsireledza kha 
zwifheṱi (zwa mupo zwi tshi vhambedzwa na dzikhemikhaḽa). Hezwi zwi ḓo ita uri vhalimi vha khwinise ndango 
ya u bveledza mbeu kwayo ho teaho, u itela u kona u pfesesa mbeu ine vha i wana kha muvhuso, na u bvisela 
khagala ṱhoḓea dzavho. 

• U pfumbudzwa kha u langa mbeu: u vhulunga, u bannga/ u vhea maḓuluni, uri vha nga kaṋa hani mbeu dzo 
fhambanaho (u bva kha mbeu u ya kha miroho). 

• Vhalimi vhoṱhe vha tea u gudisana nga ha agirokholodzhi na u vhulunga mbeu. U kuvhanganya nḓivho na 
maitele a u shumisa/uḽa: u kovhelana nḓivho ya u bika zwiḽiwa zwa sialala, sa tsumbo. Hezwi zwi dovha zwa 
ṱumana na u ḓivhadza tshitshavha nga ha zwḽliwa, u ita uri tshitshavha/vharengi vha shele mulenzhe kha 
nyambedzano na mishumo yo no itwa.

2. Vhatikedzi
Tshigwada tsha vha imeleli tsho thomiwa mathomoni uri tshi tshimbidzwe nga Dzangano ḽa Madi 
na Mveledziso ya Vhupo ha mahayani (AWARD). Hetshi tshigwada tsha vhatikedzi tsho hweswa 
zwitevhelaho:

• U bveledza tshitatamennde tsha u sumbedza vhuimo ho imiwaho khaho kha nyambedzano.
• U shumisa hetshi tshitatamennde u itela u ḓivhadza muṱangano na Muhasho wa Ḽimpopo wa Vhulimi na 

Mveledziso ya Vhupo ha mahayani (LDARD), u amba hafhu na vhaofisiri vha muvhuso nga ha maitele a vundu 
na u vhiga mvelelo/mawanwa a nyambedzano. 

• U tevhelela vha LDARD malugana na thikhedzo ya vhalimi vha agrokholodzhi. 
• U bveledza maitele ane a ḓo ita uri hu dzule hu na vhudavhidzani na muhasho wa vundu malugana na 

mbekanyamaitele. 
• U davhidzana na muhasho nga ha u shumisa shango ḽo tetshelwaho mveledziso ya zwikeili zwiṱuku zwa 

oganiki/ mveledziso ya /oganiki/ agirokholodzhikhala. 
• U dzingiya nḓila dza u vala ḽivhaka ḽine ḽa vha hone kha mbekanyamaitele vhukati ha vhalimi vha zwikeili 

zwiṱuku na muvhuso.

3. Nḓowenḓowe
• Ho vha na u tendelana uri musi uyu mushumo une vundu ḽa khou ita u tshi khou 

bvelaphanḓa, mushumo munzhi une vhathu vha khou ita u tea u bvelaphanḓa, na uri ngudo 
dzo wanalaho kha hedzi nyambedzano dzi tea u katelwa kha mushumo wonoyo.

• Vhushaka ho sikwaho kha nyambedzano vhu tea u bvelaphanḓa nga kha nḓowenḓowe.
• U sedzulusa nḓila dza u fara miṱangano yapo nga ha mbeu. 

4. Nyanḓadzamafhungo
• Vhathu vhane vha khou shela mulenzhe vho tendelana uri vha ḓo ya kha pulatifomo dzo 

fhambanano uri vha kovhelane mafhungo na vhaṅwe.
• U bveledza matheriala a vhudavhidzani u itela u kovhelana, u guda na u ḓivhadza.
• U shumisana na vha nyanḓadzamafhungo u itela u ḓivhadza nga ha zwithu kana mishumo 

ine ya khou itwa. 

MAIPFI A VHALIMI

“Arali vha shela mulimo kha mbeu, vha khou shela mulimo kha zwiḽiwa. 
Vha khou shela mulimo zwimela na u khakhisa sisiteme ya zwiḽiwa- arali 

vha si na ḓaka, ri khou ḓivhulaya nga kha sisiteme ya zwiḽiwa.”
MPHATELENI MAKUALULE

U bvelaphanḓa na agirokholodzhi na 
sisiteme ya vhalimi ya u langa mbeu 

ngei Ḽimpopo

Mavhalaanngwe
U bva nga 2015 Senthara ya Afrika ya bayodaivesithi (ACB), na madzangano a tshitshavha, vho fhindula kha mulevho 
wa mvetamveto mbili dza mulayo dzo itelwaho u dovha u tikedza  sekhithara dza u bveledza mbeu dza mbambadzo 
dza zwikeili zwihulwane. Khombo khulwane yazwo ndi ya uri dzi nga ita uri u vhulunga, u tshintshana na u rengisa 
ha mbeu nga vhalimi vha zwikeili zwiṱuku zwi vhe mulandu. Milayotibe yo phasiswa ya vha mulayo mafheloni a 2018 
sa Mulayo wa Pfanelo dza u Bveledza Zwimela (Plant Breeders Rights Act) na Mulayo wa u Khwinisa Zwimela (Plant 
Improvement Act). Milayotibe yo Phasiswa mafheleloni a 2018 sa Mulayo wa Pfanelo dza u Bveledza Zwimela na 
Mulayo wa u Khwinisa Zwimela. Mvelaphanḓa ya ndeme ndi ya uri Muhasho wa zwa Vhulimi zwa zwino u khou shuma 
na zwithu zwi songo katelwaho kha milayo ya vhalimi vha zwikeili zwiṱuku vhane vha khou tshintshana kana u rengisa 
mbeu u swika kha tshikalo tsho tiwaho. 

Hezwi ndi zwa ndeme, fhedzi ngoho ndi ya uri u phasiswa ha Milayo zwi shumbedza ndeme ine ya khou bvelaphanḓa 
ine muvhuso wa ṋetshedza sekhithara ya vhalimi vha mbambadzo vha zwikeili zwihulwane, musi ṱhoḓea ya vhalimi vha 
zwikeili zwiṱuku, na u shandukisa sisiṱeme yashu ya zwiḽiwa kha nyimele ya nḓala yo ḓifhaho maanḓa, tshanduko ya 
kilima na u xelelwa nga bayodaivesithi, zwi tshi khou dzula kha fureimiweke ine ya vhona mbambadzo sa yone tsumbo 
i yoṱhe ya mvelaphanḓa.

Vhulimi ha nḓowetshumo (industrial) vhu nga si lalame lwa tshifhinga tshilapfu. Zwo ralo ri tea u pfulutshela kha 
sisiṱeme ya agirokholodzhikhala u itela u bveledza sisiṱeme ya zwiḽiwa dzine dza shuma na mupo (u fhirisa u lwa nawo) 
na ndeme ya mutakalo wa vhathu na vhuthihi. Tshipiḓa tshihulwane tsha agirokholodzhi ndi mbeu dzo fhambanaho, 
zwine zwa ita uri huvhe na bayodaivesithi kha zwibveledzwa, u konḓelela kilima,na pfushi yavhuḓi. 

U tikedza sisiṱeme ya vhalimi ya u langa mbeu na agirokholodzhi zwi khou dzhielwa nṱha zwi tshiya nga madzangano 
a tshitshavha, vhaiti vha ṱhoḓisiso, madzangano a vhalimi na vhaṅwe vhaiti vha mbekanyamaitele. Ro sedza zwoṱhe 
hezwi, ACB yo vha na nyambedzano u mona na vundu ḽoṱhe ḽa Ḽimpopo nga Fulwana 2019.

Hoṱhe-hoṱhe ho vha na thendelano ya ṱhoḓea ya u dzudzanya pulatifomo ya u dzulela u kovhelana tshenzhemo na 
nḓivho vhukati ha vhathu vha kwameaho nga ha sisiṱeme ya vhalimi ya u langa mbeu na agirokholodzhi na uri ri zwi 
isa hani phanḓa, ho katelwa u sika thikhedzo khulwane ya muvhuso kha zwithu zwine vhalimi vha khou zwithoma. 
ACB na AWARD vho fara muṱangano wa nyambedzano wa vundu nga ha sisiṱeme ya vhalimi ya u langa mbeu (Farmer 
managed seed systems) (FMSS) na agirokholodzhi nga 20-22 Phando 2020. Wo ṱanganya vhalimi, madzangano 
a u tikedza na vhaimeleli u bva kha muhasho wa vhulimi wa vhukati, wa vundu na muvhuso wapo kha 
nyambedzano iyi. 

Zwipikwa zwa nyambedzano zwo vha zwi:

• U sumbeza nyimele ya sisiṱeme ya vhalimi ya u langa mbeu kha vundu ḽa Ḽimpopo.
• U pfesesa zwinzhi, zwikhala na vhukonḓi kha FMSS ngei Limpopo, zwi kwamaho tshanduko ya kilima, maḓi, 

bayodaivesithi, na fureimiweke dza ḽifhasi na kha shango ḽashu.
• U guda na u gudisana kha maitele a kwamaho sisiṱeme ya vhalimi ya u langa mbeu.
• U amba na vhaimeleli vha muvhuso nga ha ṱhoḓea khulwane na zwipikwa zwi kwamaho mushumo wa muvhuso kha 

u tikedza sisiṱeme ya vhalimi ya u langa mbeu na agirokholodzhi. 
• U bveledza mbekanyamushumo yo ṱanganelanaho ya u thoma ya u shuma kha fhungo ḽa sisiṱeme ya vhalimi ya u 

langa mbeu na agirokholodzhi.

Hoyu muṱangano u na mvelelo dza u haseledza he ha vha hone kha nyambedzano idzi, sa ḽinwalo ḽa u endedza 
mushumo wo ṱanganelanaho u itela u thusedza thikhedzo ya u engedza sisiṱeme ya vhalimi ya u langa mbeu na 
agirokholodzhi kha vundu ḽa Ḽimpopo, na Afrika Tshipembe.

MAIPFI A ‘VHALIMI’

“Musi hu tshi khou itwa nyambedzano ro kona u wana tshenzhemo dza muṅwe na muṅwe  
dza ḓuvha na ḓuvha. Ri khou guda zwine zwa khou itea nga u tavhanya. Nthani ha uri muthu 
muthihi a ime a ri gudise, ro guda kha tshenzhemo dza riṋe vhaṋe. Hezwi zwo ita uri ri gude 

nga u tavhanya, nthani ha uri ri vhe na muthu muthihi avhe ene ane a vha na thandululo.”
 U SHELA MULENZHE HA VHALIMI



“Muvhuso u dzula wo luga na u ḓilugisela u shuma na vhalimi.  
Ndi zwa ndeme hafhu uri hu vhe na pulatifomo ine zwigwada zwa vhalimi  

zwa ḓo amba na muvhuso khayo”
VHAOFISIRI VHA LDARD 

Sisiteme ya vhalimi ya u langa mbeu, agirokholodzhi na sisiteme ya zwiḽiwa.

Nyambedzanoyo khwaṱhisa u lavheleswa ha sisiṱeme ya vhalimi ya u langa mbeu nga u haseledza nga ha uri u vha 
na mbeu dzo fhambanaho ndi zwa ndeme hani kha zwa pfushi na sisiṱeme ya zwiḽiwa ya tshifhinga tshilapfu, ndeme 
ya u lima zwiliṅwa zwo fhambanaho kha tsimu nthihi, na uri u amba nga ha mbeu a zwi fhambanyiswi na u amba nga 
ha zwiḽiwa zwine ra zwi isa mivhilini yashu. Hezwi zwi dovha zwa amba uri sisiṱeme ya vhalimi ya u langa mbeu ndi 
maitele a mvelele, nga u fhaṱulula nḓivho na maitele a kwamaho zwiḽiwa na mbeu- “Nḓivho i khou xela, ndango ya 
zwiḽiwa i khou ngalangala.”

Khaedu dza mbeu na Zwikhala
U isa phanḓa sisiṱeme ya vhalimi ya u langa mbeu na agirokholidzhi ndi mushumo wa ndeme.  Zwi a ṱangana na 
khaedu, fhedzi hu na zwikhala. Dzwiṅwe dza khaedu dzo sumbedzwaho dzine ra tea u dzi dzhiela nṱha dzi katela:

• Tshanduko ya kilima i khou ita uri u bveledza/lima zwi konḓe. Zwi ḓo ṋaṋa Limpopo, nahone zwi ḓo konḓa u 
bvelaphanḓa na u lima zwimela zwine zwa nga mavhele. Zwo ralo ri tea u amba nga ha u engedza mveledziso na 
nḓivho ya mbeu dzapo na dzo ṱundiwaho u ri dzi ime vhuimoni ha mavhele. 

• Vhalimi vhaṱuku kha nyambedzano vho amba uri vhone na vhalimi vhane vha vha kha tshitshavha tshavho zwa 
zwino vha wana mbeu dzavho kha zwiko zwo fhambanaho. Vhaṅwe vhane vha vha na vhuṱumani na madzangano 
ane a khou ṱuṱuwedza zwa oganiki vha wana mbeu dzaho kha mavhengele ane anga ‘Earthwise’ ane a rengisa 
mbeu dza oganiki, vhalimi vha a tshintshana mbeu, vhaṅwe vha renga kha vha rengisi vha zwiṱaraṱani; vhaṅwe 
vhalimi vha renga mbeu dzi sa ḓuri dzine dza rengiswa suphamakete. Khaedu khulwane malugana na mbeu ya 
vhalimi ya oganiki ndi u wana nḓisedzo ya mbeu nga vhunzhi. Arali vhalimi vha tshi khou lima tsimu khulu, zwi a 
konḓa u wana mbeu nnzhi kha mbeu ye vha tou i vhulunga kana kha mavhengele ane a khou rengisa mbeu ya 
oganiki. 

• Thikhedzo ya Muvhuso ndi ya u bveledza modele wa nḓowetshumo ya zwa vhulimi na sisiṱeme ya mbeu ( kha vha 
lavhelese zwinzhi afho fhasi). 

Hu na dzulo nga tshifhinga tsha nyambedzano ḽo lavhelesa kha madzangano ane a khou kovhelana mushumo une vha 
khou ita u kwamaho zwa agirokholodzhi na mbeu ya mulimi. Zwi khagala uri hu na madzangano manzhi ane a vha na 
vhukoni. Mbudziso ndi ya uri mushumo washu ri u ṱumanya hani ri tshi ya phanḓa (sa kha u gudisana), u zwi ṱumanya 
na tshitshavha nga u angaredza hune khaedu hedzi dza khou ṱanganiwa nadzo, na u amba na avho vhane vha vha 
kha muvhuso uri vha pfesese hezwi zwithu khwine. 

Lupfumo lwa vhukoni kha madzangano a vhalimi na madzangano a u tikedza zwikatela:

• U vhulunga mbeu na u bannga
• U ita uri mavu a none nga nḓila ya mupo tsumbo. Nḓila dza u shumisa zwithu zwo siṋaho na manyoro 
• U bveledza mishonga nga zwimela  
• U vha na tshifhinga tshine vhalimi vha ṱana mbeu na u tshintshana mbeu 
• Sisiṱeme ya u shela mulenzhe i dzudzanyiswa hani (Participatory Guarantee Systems) (PGS) hune vhalimi vhane 

vha khou tama u rengisa zwiḽiwa zwa agirokholodzhi na zwo bveledzwaho lwa oganiki vha shuma na vhashumisi/
vharengi u itela u vhona uri zwibveledzwa ndi zwa oganiki zwavhukuma. 

• Nḓivho yapo ya ndeme ya pfushi na mushonga ya zwiḽiwa na zwimela 
• U sika khalenda ya ekhoḽogi- nḓila ine ya ḓisa nḓivho yapo na ya mupo na zwithu zwi kwamaho u bveledza zwiḽiwa 
• Ṱhoḓisiso ya mbekanyamaitele na thikhedzo
• Mveledziso ya tshitshavha
• Mavu na u mavu- ndi zwa ndeme kha 

u pulana sisiṱeme dza mbveledziso dza 
agirokholodzhikhala na dzo ṱanganelaho 

• U ṱumana vhukati ha maḓi, tshanduko ya 
kilima, bayodaivesithi na zwa vhulimi 

• Muvhuso wo tikedza mveledziso ya 
mbeu ya tshitshavha, nahone muimeleli 
wa muvhuso o sumbedza uri u tikedza 
mveledziso ya mbeu dza oganiki na 
zwiṅwe zwibveledzwa ndi tshikhala tshine 
tsha nga lavheleswa

Sisiṱeme ya vhalimi ya u langa 
mbeu ndi hedzo sisiṱeme dzine 
vhalimi vhaṱuku vha vhulunga, u 

lima-hafhu na u tshintshana mbeu 
u bva kha khaṋo yo fhiraho. 

U ita zwithu zwo fhambanaho 
ndi zwa ndeme kha u thusa 

vhalimi uri vha kone u tshila na 
tshanduko dza kilima, dzine 

dza nga gomelelo ḽa tshifhinga 
tshilapfu. Zwi dovha zwa 

ṋetshedza pfushi yo balantsaho 
kha vhathu na zwipuka, u nonisa 

mavu, nahone ndi tshipiḓa 
tsha ndeme tsha sisiṱeme ya 

mveledziso ya agirokholodzhi. 

Kha hedzi sisiṱeme, vhalimi 
vhaṱuku vha khou shuma kha u 

bveledza, u nanguludza, u langa, 
u tshimbidza,u bannga na  u 
vhulunga mbeu. U kovhelana 

mbeu, u tshintshana na u khwinisa 
mbeu nga vhalimi vhaṱuku 

zwo ita uri hu vhe na mbeu na 
zwiliṅwa zwo fhambanaho. 

Tshiimo tsha Thikhedzo ya muvhuso 
Vhaimeleli vha no bva kha muvhuso wa vhukati, wa vundu na muvhuso wapo vho vha tshipiḓa tsha nyambedzano vha 
shelamulenzhe kha nyambedzano na vhalimi. Vho sumbedza u ḓiimisela u thetshelesa, u guda na u ambedzana na 
vhalimi. Vhalimi vho amba na muvhuso nga ha khaedu dzine vha ṱangana nadzo:

• U shaea ha thikhedzo kha vhalimi vha zwikeili zwiṱuku 
• Thikedzo i songo teaho, sa u ṋetshedza mbeu dzine vhalimi a vha ngo dzi humbela, na thikhedzo ya vhullimi vhu si 

ha oganikia u fhirisa ya agirokholodzhi 
• U sa kona u swikelela mbeu ya oganiki na mbeu yapo 
• U shaea ha thikhedzo kha vhalimi vhaṱuku uri vha ḓiitele sisiṱeme yavho ya u langa mbeu 
• Muvhuso (nga maanḓa Muvhuso Wapo nga kha mbekanyamushumo ya Mveledziso Yapo ya Ikonomi (LED) ) i 

nga a i dzhieli nṱha ndeme ya vhalimi vhaṱuku kha u ṋetshedza tsireledzo ya zwiḽiwa Afrika Tshipembe, na uri , 
arali vho tikedzwa zwavhuḓi  vha vha vho tikedzwa hani, nga kha u dzhenelela kha  mimaraga yapo nz., vha nga 
shelamulenzhe nga nḓila khulwane 

LDARD yo zwi bvisela khagala uri vho ḓiimisela u khwinisa tshumisano na vhalimi vhaṱuku. Sa tsumbo, vho tikedza 
vhalimi vhaṱuku kha u andisa mbeu nahone vho ḓiimisela u shuma na vhaṅwe vhalimi vhaṱuku kha fhungo iḽi. Fhedzi, 
vhalimi vhane vha khou shelamulenzhe vha kha ḓi pfa uri LDARD i kha ḓi vha yo sedza kha vhulimi hu si ha oganiki. 
Sa kha fhungo ḽa u andisa mbeu, mbeu dzi kha ḓi tea u nga idzo dzine dza bveledzwa kha sekhithara ya mbambadzo, 
dzo shelwa khemikhala, na u pakiwa nga nḓila yo teaho u itela uri dzi vhe dzo ‘teaho’ kha maraga. 

U ya nga ha vhaimeleli vha muṱanganoni vha LDARD, Muhasho u ṋetshedza vhalimi mbeu dze vhalimi vha dzi 
humbela. Fhedzi vhalimi vho sumbedza uri a si zwone zwine zwa khou itea khavho- zwa uri LDARD i anzela u ḓisa 
mbeu ine vha nga vha vho no dzhia tsheo ya uri vha ḓo ḓisa kha vhalimi, dzine kanzhi ndi zwimelwa zwiṱukuṱuku 
na, mavhele, ndi o shandukiswaho lwa dzhenethikhi. Hezwi zwi nga ṱumanywa nyana na sisiṱeme ya u renga zwithu 
zwinzhi. LDARD i tea u swikelela nomboro yo tiwaho ya u isa mbeu kha vhalimi, na u ḓisendeka kha khamphani 
khulwane dzine zwa zwino ndi dzone dzine dza kona u isa tshivhalo tshihulwane tshine tsha khou ṱoḓea.

Zwikhala zwa mishumo ya vhathu vha kwameaho 
• Vhasheli vha mulenzhe vho zwi bvisela khagala kha nyambedzano uri hu na ṱhoḓea ya u vha na nḓila yo leluwaho, 

hune muvhuso wa amba na vhalimi nga ha thoḓea dzavho dza mbeu, u bva kha ḽiṱo ḽa agirokholodzhi, na sisṱeme ya 
u rengaa na u phaḓaladza/phakhela mbeu zwi tea u shanduka. Muvhuso u tikedza vhalimi vhaṱuku kha ḓulu/bannga 
ya mbeu ya ha Gumbu kha u vhulunga mbeu ya sialala/ yapo, na pulane dza u shuma kha u dzi andisa. Hezwi zwi 
sumbedza khonadzeo dza zwikhala zwa u shuma na muvhuso vha tshi ya phanḓa u itela u guda nḓila dzire khagala 
dza u tikedza sisiṱeme ya vhalimi ya u langa mbeu.  

• Musi muvhuso u tshi kha ḓi vha wo lavhelesa khandeme ya vhalimi vhahulwane vha mbambadzo u itela tsireledzo 
ya zwiḽiwa, vhasheli vha mulenzhe vho amba uri hu na zwikhala hune agirokholodzhi na sisiṱeme ya vhalimi ya mbeu 
ya nga tikedziwa. Nṱha ha izwi, agrokholodzhi na khonadzeo ya u shela mulenzhe zwihulwane kha mveledziso ya 
zwiḽiwa ya lushaka na u bvelaphanḓa ha ikholodzhi. Hu vha na thaidzo musi muvhuso u tshi tikedza tshumisano 
vhukati ha vhalimi vha mbambadzo na vhabveledzi vha zwikeili zwiṱuku nga kha u pfumbudzwa na dziṅwe nḓila dza 
u tikedza hune zwa vhalimi vha mbambadzo zwa langa mvelelo dza maitele. 

• Yunithi ya Zwiko zwa Dzhenethikhi kha zwa Maanḓalanga a Mveledziso ya Zwimela kha Muhasho wa zwa Vhulimi 
wa Vhukati kha mushumo wa thikhedzo  une wa itwa kha mbeu dza sialala na dzapo nga kha bannga ya mbeu 
ya tshitshavha na mbeu ya vhalimi na zwa zwiḽiwa. Hu na zwikhala zwa u khwaṱhisa u ṱumana vhukati ha hoyu 
mushumo na ndingedzo dza vundu kha sisiṱeme ya mbeu ya vhalimi. 

• Pulane ya zwiko zwa Zwimela zwa Lushaka zwa Dzhenethikhi- Muhasho wa Lushaka wa zwa Vhulimi u na 
pulane ya u vhulunga zwithu zwo fhambanaho, ho katelwa mbeu, zwa vhulimi. Zwikhala zwi nga lavheleswa kha 
tshumisano vhukati ha madzangano a zwitshavha – muvhuso u itela u isa phanḓa na zwiṅwe zwipiḓa zwa pulane 
kha ḽa Ḽimpopo. 

• Madzangano a Muvhuso a tea u bvisela khagala mulaedza na vhuimo na u dzudzanya nga nḓila yo khwaṱhaho, u 
itela u isa mulaedza u pfalaho kha muvhuso uri vha zwi ḓivhe uri hu na thoḓea u bva fhasi/kha vhathu malugana na 
mbekanyamaitele na mbekanyamushumo dza u tikedza mveledziso ya agirikholodzhi na sisiṱeme ya mbeu.

• Muvhuso u tikedza hani tshitshavha malugana na mbeu zwo vhofhiwa nga milayo ya mbeu ine ya vha hone- ndi 
ngazwo mushumo u tshi tea u ṱumanywa na u lavhelesa-hafhu na u ita ndinganyelo ya milayo na mbekanyamaitele 
ho teaho.


